
Бүгінде жаратылыстану пәндерін оқыту жүйелі түрде, табиғи жолмен  

жүзеге асырылады деген түсінік бар.  Бірақ зерттеуші ғалымдар 
жаратылыстану ғылымдарының пәндік мазмұны терең білім алушылардың 
терең ойланып зерделеуге азық бола алмайтындығымен келісіп отыр. Бірақ 
оқу үдерісі барысында білім алушылардың тұлғалық ерекшеліктеріне, таным 
сапасының деңгейіне байланысты оқыту технололгиясы кездейсоқ 
белсендірілетіні де кездеседі.  Демек, оқу үдерісне қалыптасатын білім, білік, 
дағды кәсіби бағытталу, құзіреттілік жүйесіз қалыптасады.  Белгілі бір білім 
жүйесін қалыптастыруға бағытталған оқыту жолы мақсатты сипатта болады, 
бірақ көп жағдайда шектелген шеңберде болады [1-3]  

Жапондық ғалым-педагог Т.Сакомото тұжырымдамасында 
педагогикалық технология – педагогикаға жүйелі ойлау тәсілдерін ендіру 
немесе «білімді жүйелеу», «аудиториядағы оқытуды жүйелеу». Әрине, жүйе, 
жүйелілік ғылымның қол жеткен соңғы жаңалығы емес, жүйелілік әлемге 
ғана емес адамзатқа да тән қасиет. Адам қызметі жүйесінде мәселелердің 
туындауы жүйеліліктің жеткіліксіздігі [4].  

Технология – жеке тұлғаны дамытуға негізделген мақсатты 
педагогикалық жүйе. Технология оқытудың, білім берудің, жеке тұлғаны 
жан-жақты дамытудың жаңа ізденістерін, нәтижелі ізденістерін талап етеді. 
Бірақ, технология оқытудың тың әдістемесі немесе бұрын болмаған мүлде 
жаңаша жолдарын қарастырады деп түсінудің өзі артық. Оқыту мен тәрбие 
беру үрдістері «науқандық», «өтпелілікті» қаламайтыны белгілі. Қай кезеңде 
болмасын адамзат өз ұрпағын оқытып, тәрбиелеудегі заманның ең озық, 
тиімді ізденістерді тәжірибеге кіріктіріп, классикалық педагогиканың озық 
үлгілерін жаңа заман талабына сай жетілдіре отырып сабақтастыра 
жалғастырып келеді. Технология қарапайым тілмен айтқанда, жүзеге асатын, 
нақты мақсаттардың алдын-ала ойластырылған нақты жобасы, яғни, белгілі 
педагогикалық жүйенің тәжірибеде жүзеге асатын жобасы. Демек, 
технология ол біріншіден, диогностиканы басшылыққа алған, жеке тұлғаға 
қарай бағытталған мақсатты, сапалы оқу әрекетін ұйымдастыру. Жеке тұлға 
ең алдымен өзінің саналы іс- әрекеті арқылы ғана дамиды. Кез келген әрекет 
іс-қимылдармен жүреді. Қазір педагогика ғылымында біршама зерттеліп, 
білім сапасын көтеру мүмкіндігінің кеңдігімен танылған витагендік (Vita» 
латын тілінде өмір, «gen» грек тіліндең тәжірибе), яғни адамның «өмірлік 
тәжірибесі» оқыту технологиясын  атауға болады.  Бұл технология  оқытуды 



Субъект-Субъект қатынасына сай ұйымдастыруға негізделген жаңа 
педагогикалық парадигманың талаптарына толық сәйкес келуімен, оқытушы 
мен білім алушы арасындағы қарым-қатынастың демократиялық жағдайын 
қалыптастыруымен, білім алушылардың басты мәселені бірігіп шешуімен, 
бірлесе тәжірибе жинақтауымен және әр білім алушының өз тарапынан 
нәтижелі шешімге жетуіне мүмкіндік тудыруымен ерекшеленеді. Витагендік 
тапсырмалар білім алушының танымын кеңейтіп, ой-өрісін нығайтуды, өз 
сөзін дәлелді жеткізуге дағдыландыруды көздейді. Мұның өзі витагендік 
амал-тәсілдер мен тапсырмалардың білім алушылардың еркін тілдік 
қатынасқа түсу, танымдық, жан-жақтылық, сондай-ақ топпен тіл табыса 
отырып әрекет ету қабілеттерінің жетілуінде маңызды рөл атқаратынын 
көрсетеді. Сондықтан, білім алушылардың құзіреттіліктерін қалыптастыру 
мақсатында витагендік оқыту технологиясын қолдану болашақ маманның  
заманауи сұраныс үдесін қанағаттандыратын саналы әрі сапалы білім мен 
білікті меңгеруін қамтамасыз етеді.    

Оқытушы мен білім алушылар арасындағы тиімді өзара педагогикалық 
ойластырылған іс-қимыл  білім алуға ынталандырудағы ең өзекті мәселе 
болып келеді [3,4].  

Оқытушының негізгі міндеті – білім алушымен іскерлік қарым-
қатынасты орнықтыру, олардың ғылыми негізделген шығармашылық 
деңгейін дамытып жетілдіруге  жағдай жасау, еркіндік беру болып отыр.  

Бүгінде сыни ойлау философиясындағы білім алушы өзінің тұлға 
ретінде қалыптасып жетілу жолында қажетіне жарата алатын маңызды деген 
ақпараттарды игеріп, әмбебап тәсілдерді үйренуі керек, дегенді алға тартып 
отырмыз.  Сондықтан білім алу білім алушы тұрғысынан белсенді іс-әрекет 
қажет.  «Сыни тұрғыдан ойлау» жобасын сабақта білім мен тәрбие беру 
үдерісінде аудиторияда қағидалар, идеялар тақтасы, ең үздік сұрақтар 
тақтасы, пікірлер бұрышы, үздік шығармашылық жұмыстар тобы т.с.с 
сабақты ұйымдастырудың ерекше әдістері жүзеге асырылды. Демек, сабақты 
ұйымдастыру кезеңдерінде білім алушылардың мәселені шешу құзіреттілігі, 
ақпараттық құзіреттілігі және коммуникативтік құзіреттіліктерін дамытыту 
мақсатында әртүрлі стратегиялардың тиімді қолданылуына ерекше мән 
беруге тиіспіз [5,6].  

Біз тәжірибемізде «Техникалық ғылымдар және технологиялар», 
«Ветеринария» бағытындағы  мамандықтар бойынша білім алатын 
студенттер арасында ұсынылған бағалау парағындағы «Оқу үдерісінде 
қолданылып жүрген оқыту технологияларына көзқарасың» деген 
сауалнамалар дайындап, оған қанағаттанарлық жауап алып, білім 
алушылардың әлеуметтік-еңбек, тұлғалық өзін-өзі дамыту құзіреттіліктерінің 
қалыптаса бастағандығын байқауға болады. Бұл бағытта өздік жұмыстардың 
маңыздылығын атап өткен жөн. Студенттер «Талқылау» стратегиясы 
бойынша өзара пікір таластырып  дұрыс, қате немесе екі жақты пікірлерін 
ортаға салып өздерінің уәждемелі қорытындыларын аудитория назарына 
еркін ұсына алады. Сабақтың мақсаты мен міндетін нақтылап, қорытындыны 



аудиторияға жеткізуде тыңдаушылардың  ынта-назарын өзіне аудару, сендіре 
білу және сөйлеу шеберлігін меңгеру, яғни білім алушыларда ақпараттық, 
коммуникативтік құзіреттіліктердің қалыптастыру жүзеге асады.  
Құзіреттілік білім мен біліктіліктен қалыптасатындықтан, ол үздіксіз жүретін 
үдеріс. Мысалы, бүгін еліміздің білім беру жүйесінде  болып жатқан 
реформалар мен саясаттар, өзгерістер мен жаңалықтар әрбір педагог 
қауымының ойлауына, яғни өткені мен бүгіні, келешегі мен болашағына жіті 
назар аударуына, жаңа идеялар мен жаңа жүйелермен жұмыс жасауына негіз 
болып отыр. Жоғары оқу орнын бітіруші жас маман еліміздегі өзгерістер мен 
жаңалықтардан толық хабардар, өмірдің кез-келген тығырығынан оңтайлы 
жол  тауып  шыға білетін алғыр да білікті жас маман болып тәрбиеленуі тиіс. 
Олай болса сапалы білімнің берілуі, білікті мамадардың тәрбиеленуі білім 
беру жүйесіндегі зиялы қауымның қоғамдағы орнына да байланысты [7,8].  

Әрбір педагог мен:  
- алдыма келген білім алушының  білімге деген сұранысын 

қанағаттандыра алдым ба?;  
- білім беруде қандай бағдарламаны, қандай бағытты, қандай оқыту  

технологиясын қолданып ұстанғаным жөн?; 
- қолданған оқыту әдісі студенттің шығармашылық қабілеттерін ашуға, 

білім алуға деген құлшынысын тудыруға себеп бола алды ма? т.с.с.  
педагогикалық мәселелердің төңірегінде ойлана отырып, жұмысын белгілі 
бір жүйеге келтіріп жүргізгенде ғана  заман ағымы талап етіп отырған білікті 
мамандарды даярлауға мүмкіндік туады. 

Оқу үдерісін ұйымдастырып жүргізу тәжірибемізде біз  студенттердің 
пәнді меңгеруге, өз ойын еркін айтуға, ғылыми ұғымдарды қолдану білігі мен 
мәдениетін жетілдіруге,  берілген тапсырманы жан-жақты қарастыруға 
дағдыландыруға, білімнің жеткіліксізідігін сезінуге (дискомфорттық), 
белгісізге қарай табысты қадам жасай білуге үйрете отырып құзіреттілікті, 
яғни құндылықты-бағдарлы құзіреттілік (азаматтық белсенділік, саяси 
жүйені түсіну, баға бере білу, елжандылық  болу); Мәдениеттанымдық 
құзіреттілік (ұлттық ерекшеліктерді тани білу, өз халқының мәдениеті мен 
өзге ұлттар, әлем мәдениетін салыстыру, саралай білу қабілеті); Оқу-
танымдық құзіреттілік (өзінің білімділік қабілетін ұйымдастыра білу, 
жоспарлай білу, ізденушілік-зерттеушілік әрекет дағдыларын игеру, талдау, 
қорытынды жасай білу); Коммуникативті құзіреттілік (адамдармен өзара 
қарыс-қатынас тәсілдерін білу, мемлекеттік тіл ретінде қазақ тілінде, 
халықаралық қатынаста шетел тілінде қатынас дағдылары болу); 
Ақпараттық-технологиялық құзіреттілік (ақпараттық технологиялармен 
техникалық обьектілер көмегімен бағдарлай білу, өз бетінше іздей білу, 
таңдай, талдай білу, өзгерте білуді жүзеге асыра білу қабілеті); Әлеуметтік-
еңбек құзіреттілік (әлеуметтік-қоғамдық жағдайларға талдау жасай білу, 
шешім қабылдай білу, түрлі өмірлік жағдайларда жеке басына және қоғам 
мүддесіне сәйкес ықпал ете білу қабілеті); Тұлғалық өзін-өзі дамыту 
құзіреттілік (отбасылық еңбек, экономикалық және саяси қоғамдық 



қатынастар саласындағы белсенді білімі мен тәжірибесінің болу қабілеті) 
қалыптастыратын орта жасауға  болатындығына көз жеткізіп отырмыз [9,10]. 

